
Татарстан Республикасы Спорт 

министрлыгына кергән коррупция 

юнәлешендәге фактлар буенча 

гражданнар мөрәҗәгатьләре белән 

эшләү тәртибен раслау турында 

 

 

2003 елның 12 маеннан «Татарстан Республикасында гражданнар 

мөрәҗәгатьләре турында» 16-ЗРТ номерлы Татарстан Республикасы Законының  

21 маддәсе нигезендә     

б о е р а м:  

1. Тәкъдим ителә торган Татарстан Республикасы Спорт министрлыгына 

кергән коррупция юнәлешендәге фактлар буенча гражданнар мөрәҗәгатьләре белән 

эшләү тәртибен (алга таба – Тәртип) расларга. 

2. коррупция юнәлешендәге фактлар буенча гражданнар мөрәҗәгатьләрен 

карау кадрлар мәсьәләләре һәм дәүләт хезмәте секторы, шулай ук Татарстан 

Республикасы Спорт министрлыгында юридик һәм мобилизация эше секторы 

катнашында Татарстан Республикасы Спорт министрлыгында коррупцион һәм 

башка төрле хокук бозуларны кисәтү буенча эш өчен җаваплы зат тарафыннан 

башкарыла; 

коррупция юнәлешендәге фактлар буенча гражданнар мөрәҗәгатьләре белән 

эшләүче вазыйфаи затлар Россия Федерациясе законнары нигезендә конфиденциаль 

характердагы хезмәт мәгълүматы һәм һәм белешмәләрнең сакланышы өчен җавап 

тоталар дип билгеләргә.  

3. Татарстан Республикасы Спорт министрлыгының структур 

подразделениеләре җитәкчеләренә хезмәткәрләрне әлеге боерык белән 

таныштырырга.  

4. Кадрлар мәсьәләләре һәм дәүләт хезмәте секторы мөдиренә Тәртипне 

Татарстан Республикасы Спорт министрлыгының «Коррупциягә каршы сәясәт» 

мәгълүмати стендында урнаштырырга;  

әлеге боерыкны «Интернет» мәгълүмати-телекоммуникацион челтәрендә 

Татарстан Республикасы Рәсми порталының Татарстан Республикасы Спорт 

министрлыгы сайтында «Гражданнар мөрәҗәгате» бүлегендә урнаштырырга.  

5. Әлеге боерыкның үтәлешен тикшерүне үз өстемдә калдырам. 

 

Министр                                                                                                             В.А.Леонов 



 

 

Татарстан Республикасы Спорт 

министрлыгының 2023 елның 

30 маеннан 354 номерлы боерыгы 

белән 

РАСЛАНДЫ 

 

 

 

Татарстан Республикасы Спорт министрлыгына кергән коррупция юнәлешендәге 

фактлар буенча гражданнар мөрәҗәгатьләре белән эшләү  

Тәртибе 

 

1. Әлеге Тәртип 2003 елның 12 маеннан «Татарстан Республикасында 

гражданнар мөрәҗәгатьләре турында» 16-ЗРТ номерлы Татарстан Республикасы 

Законының 21 маддәсен үтәү йөзеннән эшләнгән һәм Татарстан Республикасы 

Спорт министрлыгына (алга таба – Министрлык) кергән коррупция юнәлеше 

фактлар: коррупция һәм янап куркыту, гражданнар хокукларын һәм законлы 

мәнфәгатьләрен бозу, хезмәт тәртибенә карата билгеләнгән таләпләрне бозу, шулай 

ук Министрлыкта Татарстан Республикасы дәүләт граждан хезмәткәрләре (алга таба 

– хезмәткәрләр), Татарстан Республикасы дәүләт граждан хезмәте вазыйфалары 

булмаган вазыйфа биләүче хезмәткәрләр һәм Министрлык эшчәнлеген техник яктан 

тәэмин итүне һәм хезмәт күрсәтүне гамәлгә ашыручылар, Министрлыкның 

үзәкләштерелгән бухгалтерия хезмәткәрләре (алга таба – эшчеләр), шулай ук 

Министрлыкның ведомство буйсынуындагы учреждениеләре җитәкчеләре (алга 

таба – җитәкчеләр) тарафыннан кылынган хезмәт урыныннан файдалану билгеләре 

булган башка гамәлләр фактлары буенча буенча гражданнар мөрәҗәгатьләрен карау 

үзенчәлекләрен билгели. Башка затларга карата шундый ук фактлар турында 

белешмәләр булган мөрәҗәгать 2006 елның 2 маеннан «Россия Федерациясе 

гражданнары мөрәҗәгатьләрен карау тәртибе турында» 59-ФЗ номерлы Федераль 

законның 8 маддәсендәге 3 өлеше нигезендә вәкаләтенә мөрәҗәгатьтә билгеләнгән 



 

 

мәсьәләләрне хәл итү бурычы кергән тиешле органга яисә тиешле вазыйфаи затка 

юлланырга тиеш. 

2. Мөрәҗәгать 2006 елның 2 маеннан «Россия Федерациясе гражданнары 

мөрәҗәгатьләрен карау тәртибе турында» 59-ФЗ номерлы Федераль законн 

билгеләгән тәртиптә һәм вакыт аралыгында теркәлә һәм карала.  

Мөрәҗәгатьтә хокук бозарга әзерләнә торган, кылына торган яисә кылынган 

җинаятьләр турында, шулай ук аны әзерли, башкара торган яисә башкарган зат 

турында белешмәләр булганда, мөрәҗәгать компетенцияләре нигезендә хокук 

саклау органнарына җибәрелергә тиеш. 

3. Министрлыкның Кадрлар мәсьәләләре һәм дәүләт хезмәте секторы 

тарафыннан мөрәҗәгать теркәлгән көннән алып ике эш көне дәвамыннан да соңга 

калмаган вакыт аралыгында 2004 елның 27 июленнән «Россия Федерациясендә 

дәүләт гражданлык хезмәте турында» 79-ФЗ номерлы Федераль закон белән 

билгеләнгән тәртиптә хезмәткәргә карата хезмәт тикшерүен үткәрү башлана 

(хезмәткәрдән, җитәкчедән язмача аңлату соралачак). 

4. Хезмәт тикшерүе уздырган комиссия бәяләмәсе нигезендә коррупция 

күренешләре билгеләре барлыгы турында мөрәҗәгать итүдә бәян ителгән фактлар 

расланган очракта, министр (аның вазыйфаларын башкаручы зат) күрсәтелгән 

бәяләмә алынган көннән алып өч эш көне эчендә Татарстан Республикасы Спорт 

министрлыгының дәүләт гражданлык хезмәткәрләренең хезмәт тәртибенә 

таләпләрне үтәү һәм мәнфәгатьләр конфликтын җайга салу буенча комиссиясенә 

күрсәтмә кертә. Язма аңлатмаларын анализлаудан чыгып, тиешле фактлар расланган 

очракта, хезмәткәргә, җитәкчегә карата карата Россия Федерациясе норматив 

хокукый актларында каралган җаваплылык чараларын куллану мәсьәләсе хәл ителә. 

Хезмәт тикшерүе нәтиҗәләре, шулай ук хезмәткәрнең, җитәкченең язма 

аңлатмаларын анализлау буенча хокукка каршы әзерләнә, кылына торган яисә 

кылынган гамәл, шулай ук  әзерли торган, башкаручы яисә башкарган зат турында 

мәгълүмат билгеле булган очракта, тиешле мәгълүмат әлеге пунктның беренче 

абзацында күрсәтелгән вакыт аралыгында компетенцияләре нигезендә хокук саклау 

органнарына юлланырга тиеш. 

5. Мөрәҗәгать юллаган гражданга җавап әзерләү Министрлыктагы 



 

 

коррупцион һәм башка төрле хокук бозуларны кисәтү буенча эш өчен җаваплы зат 

тарафыннан тормышка ашырыла.  

Министрлыкның Кадрлар мәсьәләләре һәм дәүләт хезмәте секторы, шулай ук 

Министрлыкның юридик һәм мобилизация эш секторы җавапны гражданга җибәрү 

вакыты тәмамланырга 15 көннән дә соңга калмыйча мөрәҗәгать буенча язма 

тәкъдимнәрен Татарстан Республикасының ведомствоара электрон документлар 

әйләнеше бердәм системасы ярдәмендә Министрлыктагы коррупцион һәм башка 

төрле хокук бозуларны кисәтү буенча эш өчен җаваплы затка юллый. 

6. Мөрәҗәгатьтә җаваплы затка карата коррупция юнәлеше фактлары 

турында белешмәләр булган очракта, соңгысы, үз ихтыярын белдереп, аны карауда 

катнашмый. Мондый мөрәҗәгатьне карау Кадрлар мәсьәләләре һәм дәүләт хезмәте 

секторы, шулай ук Министрлыкның юридик һәм мобилизацион эш секторы 

тарафыннан гамәлгә ашырыла. 

 

 


